
Ariketa
Zelako ondo!
Landuko dittugunak:

A ze higuiña ≠ Qué asco
Zelako ondo ≠ Qué bien
Zure moduan/Zuk bezala ≠ Zuk moduan/Zure bezala

Zu baiño zaharragua naiz ≠ Zure baiño zaharragua naiz

Lexikua

IKASMAILLA: DBH
MATERIALA:
AZALPENA:

Ariketaren helburuak:

 -Harridura perpausak bereizi eta eguneroko   komunikaziñuan dauken funtziñuaz jabetzia. 

 -Euskeraren galeriaren ikuspegittik aztertu eta baloratu esamolde hauen garrantzixa.

 -Euskeriak harridura eta bestelako sentipenak adirarazteko dauzkan molde jatorrak ikastia.

Ikasliei egoera batzuk gertatu eta dramatizatzeko eskatuko dotsegu, dramatizaziñuak bizitzan gertatzen diren moduan antzeztu biharko dittuela azpimarratuko dotsegu. Ahal izanez gero antzezlanak bideuarekin grabatuko dittugu, gero aztertzeko. Horrela ez balitz, talde batek antzezten diharduan bittartian, bestiak begirale lana hartuko dabe. Antzezteko gaixak iritzia emotekuak, eztabaidatzekuak eta elkar iraintzekuak izan leizke. Adibidez:

· Bi lagun, bat Athletik zalia, bestia Errealaren jarraitzaillia, zein taldek daukan jokorik onena edo jokalaririk onena eztabaidatu eta erabaki biharko dabe.

· Koadrillako lagunak, zein kiroletan emongo daben izena erabaki biharko dabe. Elkarrekin juan nahi dabe baiña ez dira ados jartzen.

· Gurasuei txango batera juateko baimena eskatzerakuan, gurasuen kontrako argudiuei aurre egittia.

Hurrengo pausua antzezlana aztertzia izango da:

· Erderazko hitzak dittuen esaldixak idatziz jaso.

· Taldeka, elkarrizketan esaldixok betetzen daben funtziñuaren arabera sailkatu (iritzixa emotia, kidiak esan dabena gutxiestia, harridura adiraraztia,...)

· Taldeka, euskarazko baliokidiak emon.

Erabilli biharreko berbak: zelako...!, azelakotxe...!, a ze...!, ze...!, hori da...!, horrek (dira)...!, hi haiz...!, adjetiboa (gizurtixa) hori!, hau (da)... hau!, horrek (dira)... horrek!, hi haiz... hi! 

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

